
 

 

Garulja 
 

 

Garava kuća crvenog krova, na raskršću dobrih vremena ... 

 

Tu smo se sretali a nismo ni znali 

da onima koji se sjećanjem dotiču 

svijet je suviše mali da se nikada ne bi sreli. 

 

Zvuci prošlosti odjekuju batom čekića 

i čuju se kaldrmom koraci 

tu na raskršću kraj garave kuće crvenog krova. 

 

Na molitvu podne zove ezanom i crkvenim zvonom 

a život se bilježi sjećanjem na korake, na pozdrave, 

na miris vrućeg bureka i raskršće dobrih vremena. 

 

Račanskom ulicom, Ledincima pa na raskršće 

do garave kuće ... 

 

Svako svojim putem, svako svojom stranom, 

svako svojim životom ... 

 

A, ja čekam i dalje. 

 

Na raskršću kod Garulje čekamo ja  i ova pjesma 

da vas snovi nanesu,  

da vam mahnemo, da sa vama predahnemo 

da se dotaknemo sjećanjem 

na jedno vrijeme i jedno raskršće, 

na garavu kuću crvenog krova ... 


